MODELI PËR DOKUMENTIN KONSULTATIV
Për draftin e Projekt-ligjit “Për disa shtesa dhe ndryshime në ligjin nr. 25, datë 10.05.2018, “Për kontabilitetin dhe pasqyrat financiare“:
	(Përcaktoni/shkruani komentet e kujt po kërkoni (veçanërisht), p.sh. komente (të përgjithshme) publike, nga komuniteti ekspert në fushën përkatëse, nga organet përfaqësuese të komunitetit të biznesit, nga organizatat joqeveritare dhe individët me përvojë në fushën përkatëse, etj.)

Ministria e Financave fton qytetarë, organizata të shoqërisë civile, ekspertë të fushës, organizata profesionale, përfaqësues të biznesit, universitete, auditues ligjorë, kontabilistë të miratuar dhe çdo palë tjetër të interesuar të kontribuojë në procesin e konsultimit publik të projektligjit “Për disa shtesa dhe ndryshime në ligjin nr. 25, datë 10.05.2018, “Për kontabilitetin dhe pasqyrat financiare”.
Ministria e Financave mirëpret komente të përgjithshme publike dhe komente teknike, veçanërisht nga komuniteti profesional i kontabilitetit dhe auditimit, mbi dispozitat që synojnë përafrimin e mëtejshëm të kuadrit kombëtar me legjislacionin e Bashkimit Evropian në fushën e raportimit financiar, raportimit të qëndrueshmërisë dhe transparencës së korporatave.
Në mënyrë të veçantë, komente priten për propozimet që lidhen me qartësimin e kategorive të njësive ekonomike, zgjerimin e kërkesave për raportim të qëndrueshmërisë, raportimin e konsoliduar të qëndrueshmërisë, publikimin e raporteve për pagesat ndaj institucioneve shtetërore dhe përmirësimin e rregullave për depozitimin dhe publikimin e pasqyrave financiare dhe të raporteve shoqëruese.
Kontributet tuaja do të konsiderohen përgjatë procesit të përmirësimit të mëtejshëm të projektligjit. Ministria e Financave do të përmbledhë të gjitha sugjerimet dhe komentet tuaja dhe do të japë sqarime për mënyrën se si ato janë reflektuar në projektakt, edhe në rast se mendimet nuk reflektohen në projektligj.




Kohëzgjatja e konsultimeve:
	
Konsultimi publik do të zgjasë të paktën 20 ditë pune sikurse kërkon ligji, nëpërmjet publikimit në RENJK, nga data 02.04.2026 deri më 30.04.2026.




Si të përgjigjeni:
	Shkruani si mund të përgjigjen  palët e interesuara/publiku në konsultime, p.sh. Me email:, Me postë në:, Duke plotësuar formularin në internet në RENJKP (siguroni linket e drejtpërdrejta).

Palët e interesuara mund të përgjigjen me:
-	postë elektronike (e-mail);
-	postë zyrtare në adresën: Bulevardi “Dëshmorët e Kombit”, Nr. 3, Tiranë, Shqipëri;
-	shkresë zyrtare, në përgjigje të kërkesave institucionale për opinion;
-	pjesëmarrje në dëgjesën publike / tryezën konsultative që do të organizohet nga Ministria e Financave gjatë periudhës së konsultimit.



Kontakti:
	Duhet të jepen të dhënat e kontaktit të koordinatorit përkatës për konsultime publike dhe /ose të ndonjë personi tjetër të cilit i drejtohen pyetjet.

prende.cubi@financa.gov.al 




Datat dhe vendet e takimeve publike:
	Siguroni informacionin nëse ato janë të organizuar.

Gjatë fazës së hartimit të draftit janë zhvilluar konsultime teknike paraprake me përfaqësues brenda Ministrisë së Financave dhe Këshillit Kombëtar të Kontabilitetit si dhe me mbështetjen e Bankës Botërore. 
Gjatë periudhës së konsultimit publik parashikohet të organizohet të paktën një takim konsultativ në ambientet e Ministrisë së Financave ose në format online, me pjesëmarrjen e institucioneve publike, ekspertëve të fushës dhe palëve të tjera të interesuara.



Sfondi i propozimit legjislativ
	Përshkruani pse ka nevojë për rregulloren e re/të ndryshuar, d.m.th cila është gjendja aktuale, si është e rregulluar, cilat janë sfidat, problemet dhe mangësitë ekzistuese si të praktikës, ashtu edhe  të rregulloreve ekzistuese, çfarë eshte bërë në të kaluarën ashtu siç duhet me keto politika.

Ministria e Financave po vijon procesin e përmirësimit të kuadrit ligjor të raportimit financiar në Shqipëri, me qëllim rritjen e cilësisë, krahasueshmërisë dhe besueshmërisë së informacionit financiar të prodhuar nga njësitë ekonomike. Në këtë kuadër, është propozuar rishikimi i ligjit nr. 25/2018 “Për kontabilitetin dhe pasqyrat financiare”, përmes disa shtesave dhe ndryshimeve.
Realizimi i ndryshimeve të këtij ligji u përgjigjet kërkesave të paraqitura në kapitullin 6 “Legjislacioni tregtar” të raportit të progresit të Bashkimit Evropian për vendin tonë, si dhe në planin kombëtar për integrimin evropian (2024 – 2026), të cilat kërkojnë harmonizimin e mëtejshëm të kuadrit ligjor për kontabilitetin, transparencën dhe raportimin financiar me acquis-në më të fundit të Bashkimit Evropian në këto fusha. 
Nevoja për këtë ndërhyrje lidhet me zhvillimet e fundit në legjislacionin e Bashkimit Evropian, veçanërisht me Direktivën 2013/34/BE dhe ndryshimet e saj të mëvonshme. Kuadri aktual kombëtar ka krijuar një bazë të rëndësishme për raportimin financiar, por nuk pasqyron ende në mënyrë të plotë kërkesat e reja evropiane për raportimin e qëndrueshmërisë, transparencën fiskale dhe publikimin e informacionit jofinanciar.
Në tërësi, ky projektligj synon të arrijë këta objektiva:
1. [bookmark: _Hlk210988144]Përafrimin e legjislacionit me atë të Bashkimit Evropian, në mënyrë që të përmbushë kërkesat e përcaktuara në kapitullin 6 të acquis-së, ku pjesa kryesore i përket raportimit të qëndrueshmërisë dhe raportimit për tatimin mbi të ardhurat;
2. Përcaktimin më të qartë të njësive që janë të detyruara të kryejnë raportimin e qëndrueshmërisë dhe raportimin për tatimin mbi të ardhurat;
3. Përmirësimin e implementimit të mëtejshëm të ligjit, duke përmirësuar dhe forcuar rregullat për raportimin financiar të njësive me interes publik (NJEIP) dhe lehtësuar mikronjësitë;
4. Qartësimin e terminologjive përkatëse ku janë hasur problematika, me synim unifikimin dhe përmirësimin e zbatueshmërisë së këtij ligji.
Projektligji synon të adresojë këto mangësi duke ruajtur strukturën bazë të ligjit ekzistues dhe duke ndërhyrë vetëm në ato dispozita ku është e nevojshme një harmonizim ose përmirësim i mëtejshëm. Kjo qasje është vlerësuar si më e përshtatshme, pasi mundëson realizimin e objektivave të reformës pa krijuar kosto të panevojshme institucionale dhe administrative që do të sillte hartimi i një ligji krejtësisht të ri.
Në thelb, projektligji synon të mbështesë një sistem më transparent dhe më funksional të raportimit financiar, të forcojë profesionin e kontabilitetit, të rrisë qartësinë e detyrimeve ligjore të njësive ekonomike dhe të përmirësojë klimën e përgjithshme të biznesit dhe besimin e përdoruesve të informacionit financiar.






Propozimet
	Renditni dhe përshkruani në mënyrë të shkurtër dhe koncize të gjitha propozimet dhe ndryshimet që doni të prezantoni me rregulloren e reja. Përdorni një gjuhë të thjeshtë.

Ndryshimet kryesore të propozuara në projektligj lidhen me këto fusha:
1. Përditësimi i objektit të ligjit, duke përcaktuar shprehimisht se ligji rregullon jo vetëm pasqyrat financiare dhe mbajtjen e kontabilitetit, por edhe kërkesat për raportimin e qëndrueshmërisë nga njësitë ekonomike të përcaktuara në ligj.
2. Qartësimi dhe zgjerimi i përkufizimeve, përfshirë standardet e raportimit të qëndrueshmërisë, standardet vullnetare të raportimit të qëndrueshmërisë, çështjet e qëndrueshmërisë dhe raportimin e qëndrueshmërisë.
3. Rishikimi i kategorive të njësive ekonomike dhe grupeve, me pragje të përditësuara për mikronjësitë, njësitë e vogla, të mesme dhe të mëdha, në përputhje me zhvillimet e fundit të acquis të BE-së.
4. Vendosja e kërkesave të detyrueshme për raportimin e qëndrueshmërisë për njësitë ekonomike dhe grupet që tejkalojnë pragjet e përcaktuara në ligj, duke përfshirë përmbajtjen minimale të raportit, çështjet që duhen raportuar dhe mundësitë e përjashtimit në raste të kufizuara.
5. Përcaktimi i rregullave për raportimin e konsoliduar të qëndrueshmërisë, si dhe për raportimin nga njësi të kontrolluara dhe degë të njësive të vendeve të tjera, kur plotësohen kushtet e parashikuara nga ligji.
6. Parashikimi i raportimit të pagesave që u bëhen institucioneve shtetërore nga njësitë ekonomike të mëdha dhe njësitë me interes publik që operojnë në industrinë nxjerrëse ose në shfrytëzimin e pyjeve për lëndë drusore.
7. Përmirësimi i rregullave për depozitimin dhe publikimin e pasqyrave financiare, raporteve shoqëruese dhe raporteve të auditimit, përfshirë publikimin në faqet zyrtare të internetit për kategori të caktuara njësish ekonomike.
8. Qartësimi i përgjegjësive të organeve drejtuese dhe mbikëqyrëse të njësisë ekonomike për hartimin, nënshkrimin dhe publikimin e pasqyrave financiare dhe raporteve përkatëse.







Pyetjet
	Listoni pyetje për të cilat po kërkoni reagime. Ato mund të lidhen me propozimet tuaja (p.sh. A jeni dakord me propozimin për ..., A jeni dakord që duhet të ndërmerren veprime të mëtejshme për të parandaluar/rritur ..., A jeni dakord që ne e quajmë shkelje ..., A pajtoheni me përkufizimin tonë të ri për ..., etj.) ose thjesht përdoren për të mbledhur të dhëna shtesë që ju kërkoni (p.sh. Cili do të ishte ndikimi i propozimeve tona në biznesin tuaj, organizatat, A e bën organizata juaj ..., etj.). Ju mund të merrni parasysh kufizimin e gjatësisë së përgjigjeve për  pyetjet individuale (p.sh. 250/500 fjalë).

Ministria e Financave mirëpret komente dhe sugjerime mbi çështjet e mëposhtme:
1. A jeni dakord me propozimin për zgjerimin e objektit të ligjit dhe përfshirjen e raportimit të qëndrueshmërisë si pjesë e kuadrit të raportimit të korporatave?
2. A janë të qarta dhe të zbatueshme përkufizimet e reja të propozuara për standardet dhe raportimin e qëndrueshmërisë?
3. A i vlerësoni si të përshtatshme pragjet e propozuara për klasifikimin e njësive ekonomike dhe grupeve?
4. A është e qartë fusha e njësive ekonomike që do t’i nënshtrohen raportimit të qëndrueshmërisë dhe raportimit të konsoliduar të qëndrueshmërisë?
5. A është i plotë dhe proporcional informacioni që kërkohet të përfshihet në raportin e qëndrueshmërisë?
6. Cilat janë, sipas jush, kostot dhe sfidat kryesore që mund të kenë njësitë ekonomike gjatë zbatimit të kërkesave të reja për raportimin e qëndrueshmërisë?
7. A jeni dakord me propozimet për raportimin e pagesave që u bëhen institucioneve shtetërore nga njësitë ekonomike që operojnë në sektorët përkatës?
8. A janë të mjaftueshme dhe të qarta rregullat e propozuara për depozitimin dhe publikimin e pasqyrave financiare dhe raporteve shoqëruese?
9. Çfarë masash mbështetëse mendoni se duhen ndërmarrë për të ndihmuar bizneset, profesionistët e kontabilitetit dhe institucionet në zbatimin e kërkesave të reja?
10. A keni sugjerime të tjera për përmirësimin e teknikës legjislative, terminologjisë ose dispozitave të veçanta të projektligjit?








